
痘診心法要訣 

痘形并證治門上-結痂落痂險證 

原文 

險證結痂不盡脫，疫痕乾燥少紅活，餘毒痕色多紫黯，

痘後必發火瘍癤。 

 

註釋 

結痂險證，謂痘結痂不盡脫也。疫痕乾燥者，謂疫痕不潤澤也。以上二證，

固屬險證。若飲食強美，二便調和，雖險不足慮也。 

餘毒者，謂痘後餘毒未盡解也。其色紫黯者，乃餘毒之熱留於血分也。瘍癤

者，謂其毒留久必發痘毒火瘡也。 

 


